
Bakı Şəhər Statistika İdarəsi tərəfindən “Ümumdünya statistika günü” ilə əlaqədar 

tədbir keçirilmişdir 

 

Oktyabrın 20-də Bakı Şəhər Statistika İdarəsində “Ümumdünya Statistika Günü” 
münasibəti ilə tədbir keçirilmişdir.  

Tədbirdə Yeni Azərbaycan Partiyası Nizami Rayon Təşkilatının sədri Ramil 
Vəlibəyov, Nizami Rayon İcra Hakimiyyətinin Sosial-iqtisadi inkişafın təhlili və 
proqnozlaşdırılması şöbəsinin müdiri Rəşad Hüseynov, Nizami Bələdiyyəsinin sədri 
Vüqar Quliyev, Azərbaycan Texniki Universitetinin dosenti Nərgizxanım Baxışova, 
İdarənin kollektivi və bir neçə sabiq əməkdaşı iştirak etmişdir.  

Azərbaycan Respublikasının Dövlət Himninin səslənməsi ilə başlayan tədbirdə 
Ümummilli lider Ulu Öndər Heydər Əliyevin, eləcə də ölkəmizin ərazi bütövlüyü və 
suverenliyi uğrunda mübarizədə canlarını qurban vermiş şəhidlərimizin əziz xatirəsi bir 
dəqiqəlik sükutla yad edilmişdir. 

Tədbirdə çıxış edən Bakı Şəhər Statistika İdarəsinin rəisi Xosrov Əbdürəhmanov, 
Yeni Azərbaycan Partiyası Nizami Rayon Təşkilatının sədri Ramil Vəlibəyov və digər 
qonaqlar bildirmişlər ki, Azərbaycanda müasir statistika sisteminin formalaşması Ulu 
Öndər Heydər Əliyevin adı ilə bağlıdır. Prezident İlham Əliyevin rəhbərliyi ilə bu gün 
statistika rəqəmsal texnologiyaların tətbiqi, şəffaflıq və operativlik prinsipləri əsasında 
inkişaf edir, o cümlədən ölkənin davamlı sosial-iqtisadi tərəqqisinə mühüm töhfə verir.  

Çıxışlardan sonra peşə fəaliyyətində fərqləndiklərinə görə bir qrup əməkdaş 
İdarənin təşəkkürnamələri və Yeni Azərbaycan Partiyası Nizami Rayon Təşkilatının fəxri 
fərmanları ilə təltif olunmuşlar.  

Tədbirin sonunda 20 oktyabr “Ümumdünya Statistika Günü”nə həsr olunmuş 
videoçarx nümayiş etdirilmişdir. 

 



 

 
 

 

 

 

  

 

 

 

 

 

 

 

 

 

 

 



 

 

 

 

 



 

 

  

 

 



 


